
Está dirixido aos mariñeiros de FIPBLUES.
Presenta contidos educativos e un protocolo de
boas prácticas para manipular a tartaruga e a
arte de maneira axeitada, para liberala no
mellor estado biolóxico e así reducir o risco de
mortalidade postliberación. Naturalmente,
mantendo sempre a seguridade da tripulación. 

En caso de captura accidental, as
tartarugas son moi vulnerables a sofrer
danos fatais nos órganos (principalmente
os pulmóns) e a cabeza. Por iso, é
fundamental facer todo o posible para non
danalas e que estean en boas condicións
para asegurar a súa supervivencia unha
vez devoltas ao mar.

Estímase que cada ano se capturan de forma
accidental miles de tartarugas mariñas nas
pesqueiras de ICCAT, algo do que a frota é
consciente e trata de evitar/minimizar nas
súas operacións diarias. Así vén facendo
desde hai anos, incluíndo a organización de
obradoiros formativos en boas prácticas para
a liberación de tartarugas. 

 A frota que integra FIPBLUES acredita na
sustentabilidade da pesqueira e por iso se
esforza constantamente en evitar a captura
accidental e a mortalidade das tartarugas en
caso de interacción, de acordo coas
recomendacións de ICCAT, FAO, CIT e a
lexislación sectorial estatal.

Contexto Actuar

O manual Compromiso sectorial

Pola súa ecoloxía e hábitos alimentarios as tartarugas mariñas poden interactuar co palangre
e, por tanto, dar lugar a capturas accidentais. 

Na área de ICCAT viven 6 especies de tartarugas mariñas, todas protexidas. Estímase que as
interaccións anuais do conxunto de todas as frotas oscilarías entre 18.708-25.731
(SCRS/2016/125). A maioría das interaccións co palangre danse con dúas especies: a
tartaruga mariña común e a tartaruga de coiro.

En caso de captura accidental, esta pode producirse por
varios motivos: por quedar enredadas no propio palangre,
por enganche do anzol na boca ao tragar o engado e por
enganche externo nunha aleta ou no corpo e/ou na coiraza
ou cuncha. 

Interacción entre tartarugas mariñas e o palangre de superficie

Ao ficaren as aletas constrinxidas polas liñas e cabos, ao quedar enleadas no corpo, na
cuncha ou na propia boca, poderíanse causar feridas de carácter severo ao animal que deben
ser tratadas de modo correcto e coa debida manipulación antes de ser devolto ao mar.

Os efectos negativos deste "bycatch" sobre as poboacións de tartarugas mariñas derivan da
elevada idade de madurez e das baixas taxas de reprodución desta orde zoolóxica.

Estímase que a captura accidental ocorre en profundidades de calado do aparello menores
de 60 m aínda que varía segundo a especie. As interaccións son variables segundo a área de
pesca e a estación do ano.

Estímase que as tartarugas están vivas no 99% das interaccións, polo que se se aplican as
mellores prácticas de manipulación e son liberadas rápidamente co menor dano posible,
poden sobrevivir unha vez devoltas ao mar.

Usar peixe como isco, non lura.
Reducir o tempo de calado e virar a arte durante o día.

   Se durante as operacións de calado ou virado do palangre resultara inevitable o
verquido ao mar de restos de peixe, facelo no costado oposto ao que estea calada a arte.

Evitar zonas onde se constate que hai concentración de tartarugas.
Calar o aparello a profundidades maiores de 60 m

Boas prácticas operativas
Calar o palangre ello entre o anoitecer e o mencer; non acender

outras luces exteriores máis que as estrictamente necesarias para a
seguridade da navegación e as operacións de pesca.

ICCAT insta ás  CPC (países membro de ICCAT) a que as súas frotas liberen vivas as tartarugas
mariñas capturadas accidentalmente, e así se recolle na última Recomendación de 2022 sobre
tartarugas mariñas capturadas de forma fortuita en asociación coas pesqueiras de ICCAT. Entre outras
medidas, establece que se debe levar a bordo o equipamento acaído e aplicar boas prácticas de
manipulación e liberación segura, seguindo as directrices da FAO.

Protección das tartarugas mariñas en augas de ICCAT

ICCAT insta ás CPC a avanzar na investigación sobre a ecoloxía e comportamento das tartarugas
mariñas así como o desenvolvemento de medidas técnicas para reducir as capturas accidentais.

En 2021 ICCAT e CIT acordan cooperar no
desenvolvemento de medidas para minimizar a
captura fortuita e mellorar a conservación das
tartarugas mariñas presentes na área de ICCAT.
Entre outras medidas, acordan:

Por tanto, os buques de palangre de superficie deben ter a bordo o material necesario para 
 desenredar, manipular e liberar de forma segura as tartarugas mariñas, de forma que se maximicen
as probabilidades de supervivencia (desanzolador, corta-liñas, salabardo ou trueiro, pértiga, etc).

Harmonizar sistemas de recompilación e análise de
datos.
Desenvolver enfoques de ordenación-conservación das
tartarugas mariñas.
Impulsar a formación, información e concienciación
sobre práticas de mitigación da captura fortuita.

Cada CPC ten a obriga de recompilar anualmente a información sobre as interaccións da súa frota
con tartarugas mariñas e comunicarllo a ICCAT.

Por iso, amigo mariñeiro, 
axúdame aplicando sempre 

as Boas Prácticas!!!

En consonancia co mandato de ICCAT e o Regulamento (CE) No 520/2007 a Orde AAA/658/2014 do MAPA para a
pesca con palangre de superficie incorpora esas medidas, as cales deben ser indicadas no Permiso temporal de
Pesca concedido a cada buque anualmente.

Rexistra os datos básicos de cada tartaruga
interaccionante: Especie; Data; Ubicación; Estado:
Viva/Morta; Talla (cm). Canto máis e mellores
datos se proporcionen, mellor se coñecerá a
interacción coa pesqueira e que medidas aplicar.

Anota

Libera as tartarugas o antes posible e
ilesas -na medida do posible- cando
sexan levadas ao costado do buque,

sempre en condicións de seguridade e
boa manipulación do animal. 

Boas prácticas de manipulación e liberación
Dispor a bordo do equipamento necesario para proceder ao manexo e liberación.

Tomar  as medidas oportunas para procurar liberar os exemplares con vida, seguindo
o Protocolo FIP Blues, que se expón a continuación

Lembra!!!

Libera

Manual encadrado na acción 4 "Desenvolvemento de medidas de mitigación e boas prácticas a
bordo" do FIP BLUES (https://fipblues.com/) cuxo obxectivo é favorecer a conservación de "especies
en perigo, ameazadas e protexidas" (especies "ETP", das  súas siglas en inglés) promovendo e
mellorando as prácticas de pesca responsable que xa vén realizando esta frota.
A informacion proporcionada neste manual podería mudar desde que foi redactada, polo que será actualizada
periodicamente en función de cambios normativos, novas investigacións, avances técnicos e/ou de propostas do
sector e outros axentes de interese. 

